
   Çынсем, юратăр пĕр-пĕрне,

Йăл куллăра ан пытарсамăр.

Йĕпрен ан тăвăр пĕрене,

Сăмахпала пĕлсе калаçăр.

Çынсем, юратăр пĕр-пĕрне!



Çынсем, хисеплĕр пĕр-пĕрне,

Ыркăмăллăх ан шеллесемĕр.

Чунпа туйсан çын нушине —

Телейлĕ иртĕ пирĕн ĕмĕр.

Çынсем, хисеплĕр пĕр-пĕрне!



Çынсем, каçарăр пĕр-пĕрне,

Çиллĕрсене ан кăтартсамăр.

Ӳкĕнмĕр вара малашне,

Сăпай çеç хăвăра тытсамăр.

Çынсем, каçарăр пĕр-пĕрне!



Çынсем, шансамăр пĕр-пĕрне,

У‎‎сал сунса ан çӳресемĕр.

Йывăр чуна ун пек чухне,

Асаплă иртĕ кунăр-çĕрĕр.

Çынсем, шансамăр пĕр-пĕрне!

  